
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৮
সঙ্গীত-সুধা।




২

বেহাগা—আড়া।






অমৃত সাগর বিনা শান্তি কোথা আছে আর?

ভুলে’ সে অমৃতে যেই, বিষয়-বিষের কুণ্ডে,

করে শান্তি অন্বেষণ, ভ্রম বুদ্ধি তার।

ওরে সন্তাপিত জীব, বৃথা কেন ভ্রমিতেছ,

কাঁদিতেছ ভবারণ্যে, হ’য়ে শান্তিহারা;

অমৃত সাগরে যাও, যাবে তাপ পাবে শান্তি,

সকলের তরে আছে মুক্ত তাঁর দ্বার।






 







৩

বেহাগ—আড়া।








 এই দেহের এত অহঙ্কার;

অবশ্য মরিতে হবে কিছু দিনান্তর।

হ’লে দেহ প্রাণ-হীন, কোথা রবে অভিমান,

ভূমিতে পড়িয়ে রবে হয়ে শবাকার;

পিতা মাতা বন্ধুগণ, সম্মুখে করি’ রোদন,

গাইবে তোমার গুণ করি হাহাকার।

এখন’ প্রবোধ মান, ত্যজ কুপথ-গমন,

কুৎসিত ভাবে দৰ্শন নরনারীচয়;

সর্ব্বলোক অপমান, অনাথ-অর্থ-হরণ,

পরনিন্দ পরপীড়া কর পরিহার।

